
GOUVÈNÈ CUOMO ANONSE APWOBASYON PLIS PASE $39 MILYON POU 

FINANSE 34 PWOJÈ KI PRAL KREYE PLIS PASE 200 DJÓB EPI KONSÈVE PLIS 
PASE 1500 

Biznis, lopital ak inivèsite ap resevwa finansman Eta ki pral ogmante plis 
pase $330 Milyon nan envestisman   

 
Gouvènè  Andrew M. Cuomo jodia te anonse ke yo te apwouve $39.2 milyon nan 
finansman devlopman ekonomik pou 34 pwojè kap stimile kwasans ak opòtinite nan 
eta.  Finansman an, te apwouve pa Konsèy Direktè Devlopman Empire State, sipòte 
pwojè kap kreye 233 nouvo djòb epi konsève 1,589 djòb ki egziste nan Eta New York– 
anpil ladan yo te deja kreye oswa konsève.  Finansman sa ap ogmante tou $338.6 
milyon nan byen prive ansanm avèk lòt finansman piblik pou sipòte biznis lokal yo ak 
pwojè kap bati yon fondasyon solid pou kwasans ekonomik ak kreyasyon travay. 
 
“Avèk finansman sa a, nap sipòte inisyativ rejyonal enpòtan ak devlope ekonomi lokal 
yo nan New York,” Gouvènè Cuomo te deklare. “Envestisman sa se yon lòt egzanp de 
angajman nou pou devlope endistri kle yo epi kreye nouvo opòtinite pou konpayi ak 
travayè yo ka pwospere nan chak rejyon nan eta sa a.” 
 
“Finansman sa ki te jwenn apwobasyon Konsèy Direktè ESD ap sipòte pwojè ki 
enpòtan rejyonalman kap ranfòse ekonomi lokal ak kominote yo toupatou nan Eta New 
York,” te deklare Prezidan, PDG & Komisyonè Empire State Development Howard 
Zemsky. “Lè yo sipòte ti biznis yo, ranfòse kwasans endistri kle yo epi kenbe travay 
enpòtan yo, nap kreye travay ak stimile kwasans nan Lwès New York a Long Island, epi 
asire ke New York rete eta opòtinite.”  
 
Capital Region  
 
St. Peter’s Health Partners (Capital Region – Konte Rensselaer) – $1,250,000 
St. Peter’s Health Partners, yon òganizasyon a bi non likratif, ap itilize yon sibvansyon 
jiska $1,250,000 pou yon pati nan depans pou konstwi yon platfòm espas stasyonman 
570-nan kad Faz I yon pwojè ekspansyon plizyè faz, nan plizyè ane pou sipòte vyabilite 
lopital Samaritan ak St. Mary, de etablisman lopital nan Troy, NY. Pwojè priyorite sa a 
te fini nan mwa out 2015 e li aliyen avèk Konsèy Delvopman Ekonomik Capital Region 
(CREDC) priyorite ajanda Opòtinite, kòm li santre sou redevlopman ak envestisman nan 
vil Troy. 

Rejyon Central New York   
 
Redevlopman Otèl Kominotè Syracuse (Rejyon Central New York– Konte Onondaga) – 
$3,645,000 
Syracuse Community Hotel, Inc. ap itilize yon sibvansyon jiska $3.6 milyon pou renove 
ak ekipe ansyen otèl Syracuse ki vid an preparasyon pou re-ouvèti l kòm  Marriot anba 
lavil  Syracuse. Konstriksyon ak renovayon te kòmanse nan jiyè 2015, avèk ouvèti a ki 
planifye pou desanm 2016. Pwojè priyorite sa konsistans avèk Plan Konsèy Devlopman 
Ekonomik Rejyonal Santral New York (CNYREDC) pou revitalize nwayo iben rejyon an.  
 
Cortland Downtown Partnership (Rejyon Central New York – Konte Cortland) –
$650,000 
Cortland Downtown Partnership, yon òganizayson devlopman ekonomik, ap itilize yon 
sibvansyon jiska $650,000 pou ede avèk reyabilitasyon Sant inovasyon Biznis Cortland 
(CBIC), fè li vini an yon etablisman pou fòmasyon antreprenarya SUNY Cortland ki pral 
enkibe biznis start-yo epi bay opòtinite staj ki gen rapò avèk biznis pou etidyan SUNY 
yo. Pwojè priyorite sa a, ki te fini nan mwa jiyè 2015, konsistan avèk Plan Konsèy 
Delvopman Ekonomik Rejyon Santral   New York pou transfòme klima biznis lokal grasa 
kolaborasyon gouvènman lokal. 
 
Sant Teknoloji Glonal Marquardt Switches (Rejyon Santral New York – Konte Madison) 
– $600,000 
Marquardt Switches, Inc., yon lidè mondyal nan domèm sistèm switch elektwonik, ap 
itilize yon sibvansyon jiska $600,000 pou ede avèk konstriksyon, renovasyon ak acha 
machinri ak ekipman pou Sant Teknoloji Global Marquardt nan Cazenovia. Pwojè sa, ki 
te fini nan out 2015, konsistan avèk Plan Konsèy Devlopman Ekonomik Rejyonal 
Santral New York pou ranfòse konsantrasyon endistri ki te vize, tankou manifakti 
avanse, ki pral ogmante atou ekonomik inik rejyon an.   Kòm yon rezilta nan pwojè sa a, 
konpayi an ap kenbe 350 djòb.  
 
Rejyon Long Island  
 
Enstiti Teknoloji New York (Rejyon Long Island – Konte Nassau) – $400,000 
Entiti Teknoloji New York (NYIT), yon enstitisyon edikasyon endepandan, ap itilize yon 
sibvansyon jiska $400,000 pou yon pati nan depans ki egzije pou renove yon 
etablisman 5,300-pye kare pou loje NYIT School of Engineering ak Computing Sciences 
nouvo antreprenarya ak Sant Inovasyon Teknoloji, twa laboratwa nan domèn enpòtan 
sante ak analitik ak bio-jeni, IT, sibè-sekirite ak teknoloji enèji vè.  Nan kad pwojè a, 
NYIT te konsève 791 djòb ki egziste deja e li angaje pou kreye nèf djòb nan lokasyon 
pwojè a.  Enstitisyon an te deja kreye sèt nouvo djòb. 
 
Farmingdale State College (Rejyon Long Island – Konte Suffolk) – $250,000 
Fondasyon Rechèch pou Inivèsite Eta New York (SUNY RF) ap itilize yon sibvansyon 
jiska $250,000, nan non Farmingdale State College, pou sipòte renovasyon klas ak 
laboratwa, ansanm avèk akizisyon ekipman anplis de nouvo pwofesè pou elaji lekòl 

Enjenyè, ede pou adrese mank enjenyè nan Long Island.  
 
Pwojè a, ki te fini nan mas 2015, konsistan avèk Plan Konsèy Devlopman Ekonomik 
Rejyonal Long Island pou kolabore nan milye inivèsite a, sektè travay piblik ak prive pou 
pwoteje ak devlope manifakti avanse pandan lap ankouraje inovasyon nan syans lavi, 
teknoloji enfòmasyon, enèji pwòp, ak defans ak sekirite enteryè.  Nan kad pwojè sa a, 
kolèj la ap kreye kat nouvo djòb nan Lekòl Jeni a, e li te deja kreye de djòb.  
 
Rejyon North Country  
 
Fon Redevlopman North Country (Rejyon North Country –Konte Jefferson, Lewis, St. 
Lawrence, Essex, Franklin, Hamilton ak Clinton) – $5,000,000 
Otorite Devlopman North Country (DANC), yon kòporasyon benefis piblk Eta New York, 
ap itilize yon sibvansyon jiska $5 milyon pou etabli Fon Redevlopman North Country, 
yon prè renouvèlman ak fon sibvansyon pou devlope etablisman yo nan rejyon North 
Country. Fon an ap ede pou avanse pwojè yo ki pral redevlope ak transfòme kominote 
ak etablisman yo, amelyore kalite lavi, atire envestisman prive adisyonèl ak kenbe 
epitou konsève travay.  
 
Pwojè sa konsistan avèk strateji Konsèy Delvopman Ekonomik Rejyonal North Country 
(NCREDC) pou mete zouti anplas pou atire envestisman prive, sa kap derive nan 
demann pou revitalize kominote yo epi kreye yon klima ki pral pèmèt antreprenè yo fleri.   
 
Rejyon Southern Tier  
 
Cornell University (Rejyon Southern Tier – Konte Tompkins) – $500,000 
Inivèsite Cornell ap itilize yon sibvansyon jiska $500,000 pou yon pati nan renovasyon, 
machinri ak depans ekipman ki asosye avèk reyabilitasyon Stocking Hall, enkli 
renovasyon ak mizajou nan tretman manje ak laboratwa devlopman. Nan kad pwojè sa, 
Cornell te kenbe 56 djòb e li pral endirèkteman sipòte kreyasyon travay nan endistri fèm 
ak letye. 
 
Sistèm Grafik Sid (Rejyon Santral New York – Konte Oswego) – $200,000 
Southern Graphic Systems, LLC, yon konpayi enpresyon ki bay maketing ak sèvis 
enpresyon medya pou mache anbalaj pwodwi konsomatè entènasyonal, ap itilize yon 
sibvansyon jiska $200,000 pou modènize pwosesis chrome ak plakaj an kwiv nan 
etablisman l nan Phoenix. Pwojè priyorite sa te fini nan septanm 2015 e li konsistan 
avèk plan Konsèy Devlopman Ekonomik Rejyonal Santral  New York (CNYREDC) kòm 
li aliyen avèk objektif pou amelyore konpetisyon nan, ak koneksyon nan, ekonomi 
mondyal, nasyonal ak rejyon an.   Nan kad pwojè a, Southern Graphic Systems ap 
kenbe 26 djòb ki egziste deja epi kreye sis nouvo djòb.  Konpayi an te deja kreye kat 
nouvo djòb.  
 
Rejyon Finger Lakes  
 
New York Photonics (Rejyon Finger Lakes – Konte Monroe) – $400,000 

New York Photonics, yon òganizasyon fotonik ak optik, ap itilize yon sibvansyon jiska 
$400,000 pou ede avèk acha de nouvo zouti metwoloji ki teste konsepsyon longè onn e 
lajman varye egzijans pou diferan pwodui optik, tankou imaj Infrared, ke manm 
òganizasyon yo ap itilize pou rechèch, devlopman ak tès.   Pwojè priyorite sa konsistan 
avèk plan Konsèy Devlopman Ekonomik rejyonal Finger Lakes jan li sipòte de sektè 
endistri kle, imaj ak fotonik: yon manifakti avanse.  
 
Akseleratè Biznis Wo-teknoloji  (Rejyon Finger Lakes – Konte Monroe) – $150,000 
High Tech Rochester Inc. (HTR), yon filyal nan Inivèsite Rochester ki asiste inovatè 
teknoloji nan devlope biznis yo epi kreye nouvo pwodui, ap itilize yon sibvansyon jiska 
$150,000 pou yon pati nan depans pou achte ak enstale yon sistèm videyo konferans 
nan 10 biwo satelit ki lokalize nan òganizasyon devlopman ekonomik nan nèf konte 
rejyon  Finger Lakes, nan kad Konsòsyòm Akseleratè Biznis HTR. Pwojè priyorite sa 
konsistan avèk plan Konsèy Devlopman Ekonomik rejyonal Finger Lakes jan li sipòte 
strateji rejyonal pou ogmante kreyasyon biznis, konsèvasyon ak ekspansyon.  
 
Rejyon Lwès New York  
 
Kanpis Medikal Buffalo Niagara (Rejyon Lwès New York – Konte Erie) – $15,000,000 
The Buffalo Niagara Medical Campus, Inc. (BNMC) ap itilize yon sibvansyon jiska $15 
milyon pou sipòte envestisman enfrastrikti, espesyalman koridò ak pon yo ki konekte 
nan Lopital Timoun John R. Oishei, ki aktyèlman an konstriksyon, avèk lòt estrikti sou 
kanpis medikal Buffalo Niagara. Pwojè a, ki gen ladan konstriksyon lopital Oishei, ap 
bay etablisman swen sante pedyatrik konplè nan rejyon Lwès New York. Lopital la ap 
ofri yon laj varyete ijans pedyatrik, twoub pedyatrik nivo 1, sèvis pasyan ki pa entène 
matènèl ak peyatrik, swen OB/GYN, nitrisyonis ak travayè sosyal pou fi ak timoun nan 
rejyon an.  Kòrido ak pon yo ap amelyore aksesibilite ant yon rezo bilding sou kanpis la 
pou fasilite kolaborasyon nan swen sante, fòmasyon, rechèch ak biznis, pèmèt kanpis 
la elaji kòm yon sant pou inovasyon ak ekselans medikal.  
 
Buffalo Streetscapes II (Rejyon Lwès New York – Konte Erie) – $2,000,000 
Vil Buffalo ap itilize yon sibvansyon jiska $2,000,000 pou yon pati nan depans pou 
enplemante peyizaj lari ak devlopman enfrastrikti nan twa distri separe anba lavil  
Buffalo pou avanse ak amelyore  sikilasyon trafik ant distri separe anba lavil  yo. Pwojè 
priyorite sa ap fini nan ete 2016, e li konsistan avèk Plan Konsèy Devlopman Ekonomik 
Rejyonal Lwès New York (WNYREDC) pou revitalize sant anba lavil Vil la pou 
ankouraje kwasans entelijan, atire touris ak jèn adilt yo, epi kenbe ak agrandi opòtinite 
biznis.   
 
Plan Santral Ayewopò Entènasyonal NFTA Niagara Falls (Rejyon Lwès New York– 
Konte Niagara) – $970,000 
Otorite Transpòtasyon Niagara Frontier (NFTA), yon otorite piblik ak dezyèm pi gwo 
founisè transpò nan eta, ap itilize yon sibvansyon jiska $970,000 kòm ranbousman pou 
yon pati nan planifikasyon ak depans etid ki asosye avèk achèvman plan prensipal 
Ayewopò Entènasyonal Niagara Falls (NFIA). Pwojè sa te fini nan jen 2015 e li 
konsistan avèk Plan Konsèy Devlopman Ekonomik Rejyonal Lwès New York 

(WNYREDC) pou kreye yon strateji konplè pou soutni ak amelyore yon ayewopò 
entènasyonal nan rejyon Lwès New York. 
 
Bush Industries (Rejyon Lwès New York – Konte Chautauqua) – $900,000 
Bush Industries, Inc., ki planifye ak fabrike divètisman an bwa ki prè pou asanble, mèb 
biwo ak storaj, ap kontinye operasyon l nan Jamestown ak kenbe 230 anplwaye jiska 
janvye 2022. San asistans ESD, envestisè prive yo te ka pwobableman fèmen 
etablisman an epi deplase biznis lan aletranje, sa ki te ka koze plis pase 200 anplwaye 
pèdi travay yo nan Konte Chautauqua. 
 
RubberForm Recycled Products, LLC (Rejyon Lwès New York - Konte Niagara) – 
$250,000 
RubberForm Recycled Products, LLC, yon fabrikan plastik resikle ak kawotchou, te 
achte nouvo machinri ak ekipman ki nesesè pou elaji ak otomatize sistèm fabrikasyon l 
nan etablisman konpayi an nan Lockport. Pwojè a, ki te fini nan mwa out 2015, ap 
kenbe 11djòb ki egziste deja epi kreye 9 nouvo djòb nan dat 1ye janvye 2016.  
 
TMP Acquisition, Inc. (Lwès New York ak Rejyon Finger Lakes – Konte Erie ak 
Wyoming) –  $250,000 
TMP Acquisitions, Inc. te achte byen TMP Technologies Inc., Time Release Sciences, 
Inc., ak Advanced Rubber Products, yo tout te andanje pou lòt konpayi pat achte yo e 
yo te deplase pwodiksyon yo, mete toulè twa konpayi yo nan risk pou fèmen. ESD te 
ofri yon sibvansyon kapital $250,000 pou ede nan akizisyon pou kenbe toulè twa 
konpayi yo nan Lwès New York. Pwojè sa, ki te fini nan me 2015, ap kenbe 124 djòb 
epi kreye uit nouvo djòb.   
 
Rejyon Mid-Hudson  
 
Konte Ulster STRIVE (Rejyon Mid-Hudson – Konte Ulster) – $1,500,000 
Konte Ulster ap itilize yon sibvansyon jiska $1.5 milyon pou ede avèk rekonstriksyon 
yon lekòl primè 30,000-pye kare pou sèvi kòm nouvo kanpis satelit SUNY Ulster. Pwojè 
a, ki te fini nan mwa out 2015, konsistan avèk plan Konsèy Devlopman Ekonomik 
Rejyonal Mid-Hudson pou sipòte revitalizasyon sant iben rejyon an kòm motè 
pwosperite rejyonal epi ankouraje envestisman enfrastrikti nan priyorize zòn kwasans 
yo. 
 
Community Capital New York (Rejyon Mid-Hudson – Konte Westchester) – $1,000,000 
Community Capital New York, Inc. (CCNY), yon enstitisyon finansye devlopman 
kominotè sètifye, ap itilize yon sibvansyon jiska $1,000,000 pou yon pati nan depans 
pou finanse yon fon prè renouvlab pou ti biznis yo nan rejyon Mid-Hudson. Pwojè 
priyorite sa konsistan avèk plan Konsèy Devlopman Ekonomik Rejyonal Mid-Hudson 
(MHREDC) pou ankouraje ti biznis yo grasa yon varyete mezi ki pral rann li pi fasil pou 
aksè piblik ak resous sektè prive pou aksè a kapital, fòmasyon mendèv ak biznis ak 
konsiltasyon teknik.  
 
Brasri Hudson Valley (Rejyon Mid-Hudson– Konte Dutchess) – $450,000 

Hudson Valley Brewery, Inc. (HVB), yon konpayi brasri atizanal, ap itilize yon 
sibvansyon jiska $450,000 pou ede avèk renovasyon yon bilding faktori istorik nan 
Beacon, sa ki pral gen ladan yon sal degistasyon ki plis pase 5,000-pye kare, 20 bbl 
sistèm brasri ak yon liy enfizyon ak konsèvasyon anbalaj konplè.   Pwojè priyorite sa, ap 
fini nan janvye 2016, e li konsistan avèk Plan Konsèy Devlopman Ekonomik Rejyonal 
Mid-Hudson pou plis devlope endistri a ak ogmante pwofil pwodiktè bwason New York 
yo. Nan kad pwojè sa a, HVB ap kreye 10 nouvo djòb.    
 
Sibvansyon Market NY  (Plizyè Rejyon) 
 
Pwogram Sibvansyon Market NY– (Plizyè Rejyon) – $3,854,899 
Market NY se yon pwogram rejyonal maketing touris ki sipòte tèm rejyonal pwojè ki 
santre sou New York ak ogmante kwasans touris nan pwomote destinasyon touris yo, 
atraksyon ak aktivite spesyal, e egalman nan bay finansman pou etablisman touris yo 
nan Eta New York. Market NY ap itilize jiska $836,915 nan $10 milyon Market NY 
asistans sibvansyon touris rejyonal wonn 3 ak $3.017 milyon nan $12 milyon Market NY 
sibvansyon touris rejyonal wonn 4 kap itilize pou maketing ak oswa touris kapital 
toupatou nan diferan rejyon nan Eta New York.  Yo te idantifye chak benefisyè ak 
priyorize Pwojè Maketing Touris Rejyonal ki sipòte plan stratejik konsèy rejyonal pou 
touris e li pral kowòdone avèk “I LOVE NEW YORK” Eta New York divizyon touris pou 
maksimize enpak pwogram lan anjeneral nan tout eta. 
Yo te apwouve sibvansyon pou pwojè ki annaprè yo: 

L Sit istorik Thomas Cole National– Thomas Cole House Capital (Konte Greene) 
- $500,000 
L Sant Clemens – Inisyativ Kapital Destinasyon Touris Clemens (Konte 
Chemung) - $39,415 
L Sant Clemens – Inisyativ Kapital Travay Destinasyon Touris Clemens (Konte 
Chemung) - $50,000 
L Town of DeWitt – Willis Carrier Recreation Center Capital (Konte Onondaga) - 
$100,500 
L Town of DeWitt – Willis Carrier Recreation Center Working Capital (Konte 
Onondaga) - $147,000 
L Asosyasyon Fort Ticonderoga – Kapital Touris Fort Ticonderoga (Konte Essex) 
- $70,554 
L National Baseball Hall of Fame & Museum (NBHOF) – NBHOF Collection 
Digitization Working Capital (Konte Otsego) - $750,000 
L Vilaj Sleepy Hollow – Sleepy Hollow Multicultural Arts Celebration Working 
Capital (Konte Westchester) - $45,000 
L Niagara County Community College – Niagara Falls Culinary Institute Working 
Capital (Konte Niagara) - $99,930 
L Cayuga Wine Trail, Inc. – Etablisman Diven WayFinding ak Marketing Working 
Capital (Konte Seneca, Tompkins ak Cayuga) - $75,000 
L Patenarya Cortland Downtown – Ski Cortland Capital (Konte Cortland) - 
$90,000 
L Cortland Downtown Partnership – Ski Cortland Working Capital (Konte 
Cortland) - $750,000 

L The Olana Partnership – River Crossing Creative Marketing Working Capital 
(Konte Columbia) - $200,000 
L Kòporasyon CenterState pou Opòtinite Ekonomik– Syracuse Destination 
Brand Marketing Working Capital (Konte Onondaga) - $375,000 
L LPEC Quality Destination, Inc. - Winter Games Go Global Working Capital – 
(Konte Essex) – 275,000 
L Biwo Vizitè & Konvansyon Buffalo Niagara– Buffalo Niagara Convention & 
Visitors Bureau Working Capital (Konte Erie) - $250,000 
L Mize Hanford Mills – Eksplwore Wout 28: Kingston a Herkimer Working Capital 
(Konte Delaware) – $37,500 

 
Pwochen reyinyon Konsèy Direktè ESD a ap fèt nan mwa novanm.    
 
Enfòmasyon sou Empire State Development 
Empire State Development se ajans devlopman ekonomik an chèf New York. Misyon 
ESD se pou ankouraje yon ekonomi ki fò ak pwospè, ankouraje kreyasyon nouvo dyòb 
ak opòtinite ekonomik, ogmante resèt pou Eta a ak minisipalite li yo, epi pou fè ekonomi 
lokal yo vin estab ak divèsifye. Avèk itilizasyon lajan prete, sibvansyon, kredi fiskal ak 
lòt fòm bourad lajan, ESD ap fè efò pou amelyore envestisman biznis prive ak kwasans 
pou sipòte kreyasyon djòb, epitou pou sipòte kominote pwospè yo nan Eta New York. 
ESD se prensipal ajans administratif tou k ap sipèvize Konsèy Devlopman Ekonomik 
Rejyonal Gouvènè Cuomo yo epi k ap fè maketing mak touris anblèm “I Love NY” Eta a. 
Pou plis enfòmasyon sou Konsèy Rejyonal ak Devlopman Empire State, vizite 
www.regionalcouncils.ny.gov and www.esd.ny.gov. 

